
Erneuerbari Energie isch hüt in aller Munde
Dr Strom mit Sunne z'erzüge macht die Runde
Im Moos si d'Riiter und FitneXX-ler scho lang bi de Schlaue
Sit 8 Johr hei si Solarpanels uf ihrne Haue
Dumm nur, dass das zur Stromerzügig no nid vüu het gnützt
I au dene Johr het's nur grad vorem Räge gschützt

Au im letschte Johr tuet’s im Gmeindsränking passiere
Dass sich Mümliswil wieder am Schwanz tuet klassiere
Das chas doch nid si, so chas nid wyter goh
I dr CVP-Hochburg mues jetz drum öppis go
Me tuet jetzt d’Wirtschaft mit Vollgas aktiviere
und ire Hütte es paar glichgsinnti Rumäne iquartiere

Z'Bauschtu git's es nöis Fitness am ne strategische Ort
Grad näbem MoltoBene betriebsch dä quälerische Sport
Chasch z'erscht zum Beni go die aktuellschte Mode a-probiere 
Di Body i dene nöie Lümpe go studiere
und faus es denn für di Ranze keis passends Hemli git
denn machsch di zerscht näbedra i däm Center chli fit

MÄRLIWÄUT

Isch extrem nachhautig gsi :-(

Wenn vor Gmeind während Corona mou öppis hesch wöue
hesch das mit vüu Geduld z’erscht müesse bstöue
Am Schalter hesch über Monate niemmer me gseh
Me hät chönne meine d’Gmeind het keini aagstöute meh
Rückblickend isch jetz für öis au klar wieso
D’Bürgernöchi hei si vom Menna überno 

Het au nüt gnützt



Süsser Klingen die Glocken in Bauschtu
Süsser die Glocken nie klingen, als am Höhenweg
s’ist als ob Engelein singen, über Felder und Steg
Doch sie klingen auch tief in der Nacht
Schallen und lärmen, dass es richtig kracht
Olivia steht aufrecht im Bett, 
jetzt ist sie nicht mehr nett
Sie will keine Glocken die schlenkern umher
Gegen den Lärm setzt sie sich zur Wehr 
Doch mit ein paar Unterschriften
Kannst gegen Freddy nichts ausrichten

Ir üssere Chlus tuet’s brönne es isch katastrophau
Zwee Alarm träffe bir Füührwehr i, das isch fatau
Während sich d’Önsiger am grosse Brandhärd döi versueche
Göi d’Bauschtler is La Bumba die heisse Flamme go sueche
Nachdäm si nach Stunde dä Fäualarm döi realisiere
Döi si denn glich no de Önsiger bim lösche assistiere

Ei, ei, ei, ei  … immer am chessle

Sit ewigs goht s’Tschinli Ruth am Schmutzig Donnschtig go chessle 
Es fäut gar nie bim Chessle, isch immer parat bim chessle 
Doch das Johr het’s Ruth verpennt, verpasst der Start vom chessle 
Die cheibe si go chessle, ohni s’Ruth go chessle

Ei ei ei ei .. .wo isch die cheibe Chesslete, Me ghört nüt me gseht 
nüt me gspürt nüt was isch los wo isch die cheibe Chesslete

S’Ruth suecht im Moos, dört isch nüt los, es fingt niemmer wo tuet 
chessle, es tuet niemer chessle, im Moos tuet niemmer chessle, 
denn s’Hölzli uf und irrt dur d’Sagmatt und fingt haut niemer am 
chessle, es tuet niemer chessle, ir Sagmatt tuet niemmer chessle

Ei ei ei ei … wo isch die cheibe Chesslete, me ghört nüt me gseht 
nü me gspürt nüt was isch los, wo isch die cheibe Chesslete

Der Räscht vom Dorf het s’Ruth au no bsuecht, doch niemer isch 
am chessle, es tuet niemmer chessle, im Dorf tuet 
niemer chessle. Denn setzt äs si Nase i und plötz-
lich schmöckt si s’Chessle .. Si schmöckt wo si döi 
chessle, s’Ruth das schmöckt das Chessle

Ei ei ei ei jetz hani gfunge d’Chesslete .. bi Suppe 
und Gnagi haut eifach chli z’spot, s’ Ruth tuet hür 
ir …Eintracht chessle!!!!!!!!

Freddy nimmts Biergelassen


